
C.nr.1720/24

GJYKATA THEMELORE NE GJILAN, Departamenti i Pérgjithshém/Divizioni Civil,
gjygtarja Edona Zuzaki, me bashképunétorin profesional Milot Mehmeti, né c¢éshtjen juridike
kontestimore té paditésit P.E nga Gjilani, té cilin sipas autorizimit e pérfagésojné M.L, avokate
nga Lipjani, kundér té paditurés Ministria e Mbrojtjes - Forca e Sigurisé sé Kosovés, me seli né
Prishting, té cilén e pérfagéson Avokatura Shtetérore, me objekt kontesti kompensimi i
diferencés né pagé, me vleré té kontestit 1,865.88 euro, jashté seance gjygésore, mé daté
30.10.2024, mori kété:

AKTGIJIYKIM

I. APPROVOHET pjesérisht e bazuar kérkesépadia e paditésit P.E nga Gjilani dhe
DETYROHET e paditura Ministria e Mbrojtjes - Forca e Sigurisé sé Kosovés, me seli né
Prishtingé, gé pér periudhén kohore 09.02.2021 — 30.07.2021, pér gjithsej 6 muaj, duke
llogaritur diferencén nga 103.66 euro né muaj, t’ia paguaj paditésit shumén prej 621.96 euro,
me kamaté ligjore prej 8 % nga data 09.02.2024, si daté e paraqitjes sé padisé, e deri né
pagesén definitive, né afat prej 7 dité, nga dita e pranimit té kétij aktgjykimi, nén pasojat e
pérmbarimit ligjor.

Il. REFUZOHET e pabazuar pjesa tjetér e kérkesépadisé sé paditésit, sa i pérket periudhés
kohore 14.02.2020 — 09.02.2021, né shumén prej 1,243.92 euro.

I1l. DETYROHET e paditura, gé paditésit t’ia paguaj shpenzimet e procedurés né shumén e
pérgjithshme prej 134.00 euro, né afat prej 7 dité, nga dita e pranimit té kétij aktgjykimi, nén

pasojat e pérmbarimit ligjor.

Arsyetim

Paditési, pérmes té autorizuaes sé tij, mé daté 09.02.2024, ka paragitur padi, kurse me daté
15.07.2024, ka paraqitur parashtresé pér precizimin e kérkesrkesépadisé né kété gjykaté,
kundér té paditurés, pér kompensim e diferencés né pagé, me vleré té kontestit 1,865.88 euro.

Né padi ka theksuar se paditési &shté né marrédhénie pune te e paditura dhe pér vitin 2020 dhe
2021 ka pasur gradén ushtarake OR2, dhe vazhdon té jeté né té njejtin vend té punes. Me
Vendimin e Qeverisé sé Republikés sé Kosovés, nr.09/117 té datés 22.01.2020 éshté aprovuar
Rregullorja Nr.02/2020 pér Pagat, Shtesat mbi Pagé dhe Kompensimet tjera né Ministriné e
Mbrojtjes dhe Forcén e Sigurisé sé Kosovés. Bazuar né nenin 5, paragrafi 1 dhe 2 té késaj
rregullore, ndérlidhur me shtojcén nr.1, ka theksuar se éshté pércaktuar qé paga bazé sipas
gradés sé paditésit duhet té paguhet né shumén prej 525.80 euro, ndérsa paditési né vitin 2020
dhe 2021 pér kété gradé éshté paguar né shumén prej 422.14 euro. Diferenca e papaguar éshté
103.66 euro né muaj, ndérsa pér periudhén 14.02.2020 — 30.07.2021 jané gjithsej 18 muaj, qé
paditési nuk éshté kompensuar plotésisht sipas gradés sé tij. Gjykatés i ka propozuar té
aprovojé té bazuar kérkesépadiné e paditésit dhe té detyrojé té paditurén né kompensimin e
shumés prej 1,865.88 euro. Shpenzimet e procedurés i ka kérkuar né ményré té specifikuar:
104.00 euro, pér pérpilim té padisé dhe 30.00 euro, pér taksé gjyqgésore.

E paditura né pérgjigje né padi ka deklaruar se e kundérshton né térési té pabazuar
kérkesépadiné e paditésit, duke theksuar se shérbimi né FSK éshté i rregulluar dhe pércaktuar
me ligj té vecanté, ku jané pércaktuar té drejtat dhe detyrimet e pjesétaréve té FSK-sé, e nga ky
ligj éshté pércaktuar se pagat, shtesat mbi pagé dhe llojet e tjera té kompensimit pércaktohen
me akt vecanté nénligjor té nxjerré nga Qeveria, ashtu gé mé daté 14.02.2020 éshté publikuar
né Gazetén Zyrtare edhe rregullorja nr.02/2020 gé pércakton kéto kompensime, e aprovuar nga
Qeveria e Kosovés. Né mungesé té mjeteve buxhetore, gé nga momenti i miratimit té
rregullores, e njéjta nuk ka gjetur zbatim, prandaj me vendimin nr.10/21 té dt.28.07.2021 té
Qeverisé sé Kosovés éshté pezulluar shtojca e rregullores me té cilén jané pércaktuar pagat
sipas gradave ushtarake dhe ekuivalenca e personelit. Ka konsideruar se kérkesa e paditésit
éshté e parashkruar bazuar né dispozitat e nenit 341 dhe 342 té LMD-sé dhe nenit 87 té LP-sé,
pasi gé nga hyrja né fugi e rregullores e deri né paraqgitjen e padisé kané kaluar mé tepér se 3
vite. Lartésiné e kérkesépadisé nuk e ka kontestuar. Gjykatés i ka propozuar té refuzojé té
pabazuar kérkesépadiné e paditésit. Shpenzimet e procedurés nuk i ka kérkuar.

Gjykata pas pranimit té pérgjigjes né padi ka konstatuar se jané plotésuar kushtet ligjore pér
marrjen e aktgjykimit jashté seance gjyqésore, bazuar né nenin 398 té Ligjit pér Procedurén
Kontestimore (LPK), né té cilén &shté pércaktuar se “Kur gjykata, pasi t’i arrijé pérgjigja né
padi, konstaton se ndérmjet paléve nuk éshté kontestuese gjendja faktike, dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjygésore,
mund ta jep aktgjykimin me té cilén e pranon si té themelté kérkesépadiné” dhe 399.1 gé
pércakton se “Kur gjykata, pasi t’i arrijé pérgjigja né padi, konstaton se nga faktet e treguara né
padi nuk del themelésia e kérkesépadisé, atéheré ajo do te jep vendimin meritor me té cilén
refuzohet si e pathemelté kérkesépadia”.

Gjykata ka gjetur se mes paléve nuk éshté kontestues fakti se paditési ka themeluar
marrédhénie pune me té paditurén mé daté 16.09.2019 (fakt i vértetuar nga kontrata e punés),
ndérsa éshté eméruar me gradén ushtarake OR-2, né néntor 2019 (urdhér emérimi, referencé
1/697/2019 i datés 18.11.2019 dhe lista e pagés ku figuron se paditési pér vitin 2021 sipas
gradés ushtarake OR-2), &shté paguar né shumén bruto prej 422.14 euro né muaj (lista e pagés
e léshuar nga BRK né emér té paditésit).

Gjykata bazuar né nenin 329.1 té LPK-sé, provat né shkresat e Iéndés i gjeti vendimtare pér
vendosje né kété céshtje meritore, pasi té njéjtat jané Iéshuar nga organi shtetéror — kétu vet e
paditura, brenda kufijve t€ kompetencés sé vet, duke provuar saktésiné e thénieve né kéto
dokumente.

Gjykata pér vendosje né kété céshtje kontestimore ka zbatuar dispozitat ligjore nga Ligji
Nr.06/L-124 pér Shérbim né Forcén e Sigurisé sé Kosovés gé né nenin 2 pércakton se “Ky ligj
zbatohet pér Forcén e Sigurisé sé Kosoveés, pérfshiré pjesétarét aktivé, rezervé, kadetét, rekrutét
dhe personelin civil té saj” dhe nenin 11, paragrafi 1 dhe 3 se “Té¢ drejtén né pagé, shtesat mbi
pagé dhe llojet tjera t€ kompensimit e kané té gjithé pjesétarét e FSK-sé. Pagat, shtesat mbi
pagé dhe kompensimet tjera, pércaktohen dhe paguhen né pérputhje me dispozitat e
pércaktuara me legjislacionin né fugi, me akt té vecanté nénligjor té nxjerré nga Qeveria”.

Akti i vecanté nénligjor éshté nxjerré me Vendimin Nr.09/117 té datés 22.01.2020 té Qeverisé
sé Republikés sé Kosovés, né té cilin éshté pércaktuar se “Aprovohet Rregullorja pér pagat,
shtesat mbi pagé dhe kompensimet tjera né Ministriné e Mbrojtjes dhe Forcén e Sigurisé sé
Kosovés. Pér zbatimin e kétij vendimi obligohet Ministria e Mbrojtjes dhe institucionet e tjera

pérgjegjése”.

Rregullorja nr. 02/2020 pér pagat, shtesat mbi pagé dhe kompensimet tjera né Ministriné e
Mbrojtjes dhe Forcén e Sigurisé sé Kosové, né nenin 5, paragrafi 1 dhe 2 pércakton se “I gjithé
personeli né MM dhe FSK kané té drejté né pagén bazé té gradés, té funksionit gé kané, Paga
bazé pércaktohet pér gradén, funksionin gé barté, né pajtim me Shtojcén nr. 1 bashkéngjitur
dhe pjesé pérbérése e késaj rregullore. Pércaktimi i pagés bazé béhet me aktin e
gradimit/emérimit né shérbim ose aktin e themelimit t€ marrédhénies s€ punés”; ndérsa né
nenin 22, shtojcén nr.1 — Tabela e pagave me rangun e gradave ushtarake dhe personelit civil
ne MM dhe FSK pércakton se “Grada OR2, personeli i punésuar CS-1 ka nivelin e pagés né
shumén prej 525.80 euro”.

Ndérsa me Vendimin Nr.10/21 té datés 28.07.2021 té Qeverisé sé Republikés sé Kosovés éshté
pércaktuar se “Pezullohet pérkohésisht sé zbatuari neni 22 (Shtojca 1) 1 Rregullores (QKR) Nr.
02/2020 pér pagat, shtesat mbi pagé dhe kompensimet tjera né Ministriné e Mbrojtjes dhe
Forcén e Sigurisé sé Kosovés, deri né plotésimin dhe ndryshimin e Rregullores nga Qeveria e
Republikés sé Kosovés. Obligohet Ministria e Mbrojtjes gé sipas dispozitave té legjislacionit
né fuqi té pérgatis dhe t’ia propozojé Qeveris€ pér miratim Projekt-Rregulloren pér plotésimin
dhe ndryshimin e Rregullores (QRK) Nr. 02/2020 pér pagat, shtesat mbi pagé dhe

kompensimet tjera né Ministriné e Mbrojtjes dhe Forcén e Sigurisé sé Kosovés. Obligohet
Ministria e Mbrojtjes pér zbatimin e kétij vendimi”.

Né rastin konkret, gjykata gjen se nuk éshté kontestuese gjendja faktike se qé nga koha e hyrjes
né fuqi té Rregullores Nr.02/2020 pér pagat, shtesat né pagé dhe kompensimet e tjera — mé daté
31.01.2020, e deri mé daté 28.07.2021 kur e njéjta éshté pezulluar sé zbatuari sa i pérket
shtojcés nr.1 pér tabelén e pagave me Vendimin Nr.10/21 té Qeverisé sé Kosovés, paditési nuk
éshté kompensuar sipas pagés sé pércaktuar né nenin 22, shtojcén 1 té késaj rregulloreje.

Mos zbatimin e kétij vendimi, e paditura e arsyeton me mungesén e mjeteve buxhetore duke
theksuar se nga kjo arsye edhe éshté pezulluar mé pastaj e njéjta rregullore né kété pike.

Théné kété, gjykata vleréson se pér periudhén kohore derisa nuk éshté pezulluar rregullorja sa i
pérket shtojcés nr.1 me vendim té geverisé, e njéjta ka gené né fuqi dhe ka prodhuar efekt
juridik, ndérsa mungesa e mjeteve buxhetore nuk e justifikon mos zbatimin e saj pér até
periudhé.

Megjithaté, megenése e paditura éshté thirré né parashkrim té kérkesés, gjykata vlerésoi kété
pretendim dhe gjeti se kérkesa e paditésit éshté pjesérisht e parashkruar. Bazuar né nenin 87 té
Ligjit té Punés, té gjitha kérkesat monetare nga marrédhénia e punés parashkruhen brenda afatit
prej 3 vite. Né kété rast, paditési ka paragitur padiné mé daté 09.02.2024, prandaj edhe
llogaritja e kérkesés sé tij duhet té jeté nga data 09.02.2021, kurse pjesa tjetér 14.02.2020 —
09.02.2021, éshté e parshkruar.

Nga Kjo arsye, gjykata vendosi si né pikén | té dispozitivit té kétij aktgjykimi, ashtu gé pér
periudhén kohore 09.02.2021 — 30.07.2021, pér gjithsej 6 muaj, duke llogaritur diferencén nga
103.66 euro, detyroi t€ paditurén t’ia kompensojé shumén prej 621.96euro.

Diferenca e shumés sé papaguar — lartésia e kérkesés nuk ishte kontestuese nga e paditura.

Gjykata pér kamatén ka vendosur duke u bazuar né dispozitén e nenit 382 té Ligjit pér
Marrédhéniet e Detyrimeve.

Gjykata ka vendosur si né pikén Il té dispozitivit té kétij aktgjykimi, ashtu qé i refuzoi té
pabazuar pjesén tjetér té kérkesépadisé sé paditésit pér periudhén kohore 14.02.2020 —
09.02.2021, si té parashkruar.

Gjykata ka vendosur si né pikén 1l té dispozitivit té kétij aktgjykimi, bazuar né dispozitat
ligjore nga neni 449, 452, 453 dhe 463 té LPK-sé&, duke marré parasysh suksesin e paditésit né
kété proceduré dhe kérkesén e specifikuar pér kéto shpenzime, ndérsa sa i pérket lartésisé sé
shpenzimeve té procedurés u bazua né nr. tarifor 6 dhe 7 t€ Rregullorés pér Tarifén e
Avokatéve té Kosovés.

4(5)



2024:046186

Numri i léndés: 2024:046185
Daté: 31.10.2024
Numri i dokumentit: 06380061

Nga té lartécekurat, bazuar né nenin 143, paragrafi 1 lidhur me nenin 398 dhe 399 té LPK-sg, u
vendos si né dispozitiv té kétij aktgjykimi.

GJYKATA THEMELORE NE GJILAN
Departamenti i Pérgjithshém/Divizioni Civil
C.nr.1720/24, mé daté 30.10.2024

Gjyqtarja,
Edona Zuzaki

UDHEZIM JURIDIK: Kundér kétij aktgjykimi palét kané té drejté ankese né afat prej 7 dité,
nga dita e pranimit né Gjykatén e Apelit, pérmes kétij Gjykate.

